
kaoe banjak berpikir sadja. Sekarang kaoe misti seneng-senengin hati, djangan terlaloe banjak berpikir. Boetjhin nanti kirim orang boewat tjari taoe, di mana adanja kaoe poenja ema-bapa.

Dengen menangis Goat Ing menjahoet: Boetjhin saja boekan lagi pikirin saja poenja. ema-bapa, tapi saja ada pikir, jang saja sadari dateng di sini, soedal trima banjak sekali boetjhin poenja hati-boedi baik, dan saja inget, barangkali di belakang kali saja bisa bales baik. Saja tida njana jang ini hari saja dapet sakit, sampe saja merasa tida nanti bisa tinggal hidoep lama lagi. Kaloe sampe saja djadi mati, tentoe boetjhin djadi lebieh banjak poesing lagi boewat saja poenja perkara.

Hoedjin dan Ieu Ing denger Goat Ing bitjara bagitoe, doewa-doewa lantas djadi toeroet menangis.

Hoedjin berkata: Anakkoe djangan pikir-pikir bagitoe. Tadi itoe sinshe poen ada bilang, jang kaoe sakit traoesah djocga minoem obat, asal sadja hati seneng, kaoe nanti djadi baik. Sekarang boetjhin nanti soeroeh beli satoe peti mati boewat kiasin kaoe poenja penjakit. Kaloe kaoe djadi baik kombali, boetjhin nanti simpen peti itoe boewat boetjhin sendiri pake.

Kamoedian dia lantas pesen Ien Ing Sio--

